
        № 2  Октябрь  2016 г.                       Белем ул –кояш!

Рәхмәт Сезгә – Укытучым!

     Ветеран укытучыларыбыз Сибгатуллина Хәмидә апа һәм

Гайнуллина Исмөгел апа белән очрашу! Мәктәбебез 

директоры Сафин Айнур Солтангали улы аларга зур 
рәхмәтләрен җиткерде һәм аларның алдагы көннәренең дә

аяз матур көннәр теләде!

                                                                                                                 Салихова Ралинәнең кул эше

Наркоманиягә каршы көрәш айлыгы. 


“Путь к успеху”





�


         Укытучы!


 Тиңләп булмый аны башка хезмәт белән.


  Үлчәнми ул минут белән, сәгать белән.


Синең хезмәт айлык түгел, еллык түгел.


 Яз төшүгә көз өлгергән орлык түгел.


 Хезмәтеңнең нәтиҗәсен күрер өчен


 Дистә еллар түгәсең син акыл көчен.








                                Кадерле укытучыларыбыз! 


Сезне һөнәри бәйрәмегез белән чын күңелдән тәбрик итәбез. Сезгә сәламәтлек, иҗат һәм һөнәр уңышлары телибез. Бүгенге бәйрәмегездә сезгә нинди теләкләр, сүзләр генә теләсәк тә аз шикелле тоелыр. Безнең уңышларыбыз өчен дә сезгә бурычлы без! Шуңа күрә дә бүгенге көндә сезгә карата эчкерсез, ихтирамлы, рәхмәтле хисләребезне бер нинди дә бүләк тә алыштыра алмас, Рәхмәт сүзе аша җиткерәбез хөрмәтле мөгаллимнәребез! Рәхмәт сезнең сабырлыгыгыз, зирәклелелегез, рухи дөньяга китергән юлыгыз өчен. Рәхмәт, мең рәхмәт.


�








Сабыр – Ләйлә апабыз!


Унбер ел гомер сизелми үтте дә китте. Инде мәктәптә соңгы елыбызны укыйбыз. Безне 5 нче сыйныфка зур өметләр баглап каршы алган Ләйлә апабыз безгә йөрәк    җылысын биреп, күңелендәге барлык яхшылыкны бүләк итте.


Ә дәресләренә килгәндә, ул бик яхшы аңлата, укучыларны аңлый. Дәрескә кереп, сорауларга җавап бирә алмасак та, ул ачуланмыйча гына барында яңя баштан аңлата. Бу аның укучыларга карата сабыр, ягымлы булуын  аңлата.  Кадерле Укытучыбыз Әлфирә апа! Без сезне укытучылар көне белән чын йөрәктән котлыйбыз. Сезгә гаилә бәхете, ике улыгызның да куанычын күреп, тормыш иптәшегез белән тигез гомер итүегезне теләп 11нче  сыйныф укучылары.





           Көзге ярминкә – мәктәбебез традициясе


       Олы Мишә мәктәбендә инде менә  4нче ел рәттән “тәмле” ярминкә гөрләп уза. Биредә 1нче сыйныф укучыларыннан алып, 11 сыйныфкача балалра бик теләп катнашты. Шулай ук, без,  Балалар иҗат үзәгенә йөрүче укучылар да, җитәкчеләребез белән берлектә әлеге чарага үз өлешебезне керттек. Ярминкә  укучыларга, көзнең ни дәрәҗәдә мул булуын аңларга,табигатебезнең байлыгына сокланырга  мәҗбүр итте.


                               �


Һәр укучы, әниләре һәм үзләренең тырышлыгы белән пешерелгән камыр ризыкларын, кышкылыкка әзерләнгән яшелчә-җимешләрне алып килергә тырышкан. Сый-нигъмәтләргә тулы өстәлләр моңа бер дәлил булды.


“Тәмле” ярминкәбез бик күңелле узды. Уен-көлкегә, җыр-биюгә бай булды бәйрәмебез. Әлеге  матур  традициябез озын гомерле булсын иде, дигән теләктә калабыз.


Хакимова Айзилә











Минем горурлыгым


          Без, 11 нче сыйныф укучылары, бик тырыш һәм актив сыйныфларның берсе. Безнең сыйныфта 12 бала. Барыбыз да, түбән сыйныфлар өчен үрнәк булырга тырышабыз. Сыйныфыбыз хокук саклау отряды итеп тә йөртелә. Ул “Форум-Форпост” дип атала. Отрядның максаты:


1)	укучыларга хокукый тәрбия бирү;


2)	укучыларның тәртибен саклау;


3)	укучыларда гражданлык һәм патриотик хис тәрбияләү.


          Сыйныфташларым белән мәктәп, район, республика күләмендә үткәрелүче төрле ярышларда катнашып, югары үрләр яулыйбыз. Мәктәбем белән мин бик горурланам. Киләчәктә илебезнең алдынгы карашлы кешеләре булырбыз, диеп уйлыйм.


                                   �





                                                                       Тузан бертегеннән-якты йолдызга


(Хыялый әкият)


Борын-борын заманда, әле мин дә, син дә булмаганда, күк йөзебезнең киң колачында  яшәгән ди булган ди ике тузан бөртеге. Бу ике дусның берсе бик тә көнче, ә икенчесе бик тә сабыр  булган.  Шуңа күрә дә аларның берсенә Сабыр дип дәшсәләр, ә икенчесенә Тупас исеме тагылган. 


Тупас  дустына аяк чалып, мәкерле эшләрен эшләп кенә торган. Җае чыккан саен пычракка этеп еккан, дәфтәр китапларын ерткан,  каләм белән бозган. Ә Сабыр бик тә ышанучан булганлыктан, дустына бер генә дә ачу сакламаган. Бөтен усаллыктан уңай сыйфатлар гына күреп, көр күңелле булып яшәвен дәвам иткән.  Шулай айлар, еллар узган. Ә көннәрдән бер көнне усал дус, янәдән мәкер кылырга уйлый.  Бу юлы ул үзенә ярдәмгә башка тузан бөртекләрендә дәшә.  Ул көнне туган көне була Сабырның. Дусларын чәйгә чакырганнан соң, үзе матур киемнәрен киергә күрше бүлмәгә кереп китә. Ә Тупас шуны гына көткәндәй, тиз генә бөтнен Сабырга дип әзерләнгән бүләкләрне яшереп тә куя. Дустының әлеге хәйләсе турында берни дә сизмәгән Сабырның кәефе кырылса да, ул бу халәтен башкаларга сиздерми. Алга таба да  елмаеп, уйнавын дәвам иттерә. Сабырның сабыр итә белүен күреп  Тупасның янәдән ачуы кабара.  Тиз генә пычрак эзләп таба да дустының матур күлмәген пычрату нияте белән, аттырыгычтан башкалар күрмәгәндә аттыра ук башлый. Бер аттыра, ике, өч, биш... Ә Сабырның елмаюы йөзеннән китми. Шул елмаюны күргән Тупас бөтенләй явызлыгыннан куырылып, кибеп, ярылып бетә. Ә бөтенесенә дә сабыр иткән дусты көннәрдән бер көнне бик тә матур якты йолдызга әверелгән. Менә шулай дусларым, сабыр төбе сары алтын булуын онытмагыз. Тупастагы  кебек көнчелек һәм явызлык чиреннән ерагырак йөрегез. 


Мухаметшина Айгөл 


7 сыйныф





     


       Татарстанда мәхәббәт юкка чыккан, имеш.


 Парлылар, гашыйклар бер-берсенә сүрелгән, мәхәббәт учаклары сүнгән. Аларның күзләрендә ялтыраган яшәү яме, тормыш тәме югалган. Шәһәребезнен матурлыгы да аларның мәхәббәте белән бергә юкка чыккан сыман тоела. Күктәге кояш та моңсуланып калган, йөземне назлап-иркәләп искән җил дә бит очымнан чеметкәләп ала, әйтерсеңлә мәхәббәт аңа да җитми... Басу-кырлардагы чәчәкләрдә башларын аска игән, табигатебезнең җырчылары булган кошлар да телдән язган. Кыскасы, әйләнә-тирә кара кайгыга баткан... Я, Аллам тирләп-пешеп төш күреп ятам икән бит ләбаса. Болар бар да төш кенә! Димәк Казаныбызда мәхәббәт үлмәгән, ә бәлкем киресенчә чәчәк ата!!!








МӘЗӘКЛӘР.





-Әни, миңа  телевизор карарга ярыймы?





- Ярый, тик кабызма гына.





* * * * * * * * *





       Ике кызчык нота өйрәнә.





-          “Ми” кайда да, “соль” кайда?





Аларны тыңлап торган малай:





-          Ми башыгызда, соль әнә кухня өстәлендә, - ди икән.

















       


























“Кар” сүзе кергән биш сүз төзе





   Башлангыч сыйныф укытучысы Гиниятуллина Нурсәнә апаның гомер бәйрәме, Туган көне! Аны чын күңелдән котлыйбыз! Иң изге теләкләр белән укытучылар һәм укучыларыгыз!

